
HOOFSTUK I,

JOHANNESBURG 1886 - 1920,

Die Historiese Agtergrond.

l. Die Koms van die Eerste Bewoners,

(a) Die Voorgeskiedenis,

Voor die beweging van blankes uit die Britse
gebled in .die Suide, was die land wat vandag die middel=-
punt van die Witwatersrandse goudvelde vorm, die tuiste
van verskillende naturellestamme, (1) Hulle het met die
koms van die witman na die noorde gevlug en hulle in 'n
nuwe wérelddeel gaan vestig. Dit is algemeen bekend dat
die Boere=-pioniers noordwaarts getrek het om weiding vir
hulle beeste in die winter te socek en dat hulle selfs
sover as die "Rand van die Wit Waters" getrek het. Die

pioniers het blykbaar van die weiveld van dile Overvaalsche

(beter bekend as Transvaal) gehou en sover vasgestel kan
word, het die eerste pioniers hulle in die veertiger jare
in die onmiddellike omgewing kom vestig, waar Johannesburg
veel later in die toekoms eers sou verrys. Die trek na
die Rand van die Wit Waters" het net na die Groot Trek
plaasgevind. Die baanbrekers het die w8relddeel goed
geken, want vandag nog 1s daar in en om Johannesburg
afstammelinge van die baanbrekers wat hulle hier na die

Groot Trek kom vestig het.

(b) Die Aanl& van Plase.

Plase is aangel® om die gebied wat later

Johannesburg sou word, en die plaasname is verewig in
die/

(1) Dart: The prehistoric background of the Golden City.
ﬁln The Golden City versamel deur A. Maemillan,)
2.

die name van sommige van die stad se voorstede, Ons dink
aan Doornfontein, Klipriviersberg, Langlaagte, Braamfontein
en Turffontein, Doornfontein is omstreeks 1849 deur
» Frederick Jacobus Bezuidenhout aangel& in die ,beskutte

kom van die rantreckse," waar hy sy opstal gebou en hom
kom vestig het, (1) Klipriviersberg is 'n plaas wat
Johannes Georg Meyer, vader van die veldkornect en latere
mynkommissaris, omstreeks 1845 op ,rekwes" gekry het.(2)

'n Derde plaas, Langeleegte, of soos dit vandag bekend
staan as Langlaagte, waar goud ontdek is deur die Strubens
en Harrlson, het in 1853 in die besit van Johannes Matthys
Smit gekom en was oorspronklik 2,260 morg groot, Die
ander plase wat deel van die huidige Johannesburg vorm, is
Braamfontecing, wat aan dic broers Lourens en Frans Geldenhuis,
wat in 1853 na die Witwatersrand verhuis het, bchoort(3)
-en Turffontcin, wat al in 1857 op die naam van Abraham Smit
geregistreor is. Tussen die plase Doornfontein,
Turffontein en Braamfontein was 'n stukkic uitvalngrond,
wat omring was deur die grense van dic plese maer wat nie
'n deel van een van hulle was nie, Die grond was
blykbaar nie deur een van die drie boere os waardevol

genoeg geag om by die een of ander plaas in te 1lyf nie. (W)

(¢) Lewe op die Plase van dic Baanbrekers,

Die pioniers het hulle op veeboerdery toecgel® cn
het 'n landelike lewe gevoer, Hulle het die wild in die
koppies gejeg on as die koue weer van die herfs kom, hct
hulle nog vcrder noord getrek na die bosveld om geskikte
welding vir hulle beeste te soek. Dat hullé godsdicenstige

mense/

(1) Smit: Ons Kerk in die Goudstad 1887 - 1947, 1.
(2) Ibid,

(3) Ibid., 3.
() Ibid., 6.

mense wasy is nie aan te twyfel nie, want Siceste van die
families het in die kerkrade gedien toec gemeentes op die
Witwatersrand gestig is. Hulle en hul afstammelinge het
die Ned. Herv, of Geref, Kerk geldelik gesteun soos
ds., Smit in sy album aandui, So ver ons weet, was daar
nie skole op die plese nic, maar die noodsaaklikheid vir
onderrig aan die jeug het bestoan, Die kinders is
gewooniik deur dic moeder in die huis onderrig. Alhoewel
die werk op die nuwe plasc seker baic was, is die jeug nie
toegelaat om groot tec word sonder hul godsdieﬁs en
elementére onderrig in skryf en reken nie, Waar 'n rond-
gaande onderwyser verkry kon word, is hy tydelik gehuur
om dic Jjeug te help, Die jonkman cn jonkvrou moes kennis
opdoen sodat hulle hulle vir die canneming kon voorberei,
Die eise van die mondelinge navraag in verband met die
katkisasie het meegebring dat die katkisant moes kon lees
ecn skryf en verstaan wat hy lees. Dat skrif nie so 'n
vername rol in die vroegstce onderwys gespeel het nie, kan
wel bespevr word in die skryf en teken van 'n menigte
briewe wat aan die Onderwysdepartement van die Republieck

gestuur is.

Die Boer in die Transvaal het 'n deel gevorm van 'n
landelike bevolking wat sy bestaan uit boerdery gemaak het,
Hy het min onkoste gechad, want hy het amper alles self
reggemaak of gekweek, derhalwe het geld nie 'n belangrike
rol gespeel nie.Dwdecste van die Boere het 'n ho8veldse
en bosveldse plaas besit, wat naastenby elk 6,000 akkers
beslaan het en elke winter sou hy dan sy beeste, aangedryf
deur naturelleherders, van die een na die ander plaas
neem, Die manier van boer is al wat die onvrugbare grond

van die Transvaal hom wou toelaat,

Daar was geen middel van verbinding nie, want die
plase van die Transvaal was groot en soms ver van mekaar,

met die gevolg dat die handel min ontwikkel het. Die
A Y
boer/

boer se plaas het hom voorsien van wat hy moes eet, en die
ruil van 'n paar velle sou hom van materiaal vir klerasie
voorsien., Elke plaas het 'n eenheid gevorm, wat kos vir
die witman en naturel wat daarop gewoon het, verskaf,
Regeringskontrole oor die boer was maar min, want die boer
wat sy tuiste in die Suide verlaat hety, omdat 'n regering
hom te veel met sy sake bemoei het, sou nie onnodige
inmenging duld nie, Elke boer wou sy ele gang gaan en wou
nie gehinder word deur die tollenaars of amptenare wat
hulle lewenswyse sou probeer beInvloed nie, Hulle het
net in een plig teenoor hulle regering geglo en dit was om
elk sy persoonlike diens te lewcr in die tyd van moeilik-

heid of oorlog.

2. Die Ontdekking van Goud.

(a) Invloed van die Ontdekking van Diamante.
L5

Die Transvaalse Boer was cers vyandig teenoor die
soeker van die edecle grondstowwe want hy wou nie hé dat
sy rus verstoor moes word nie. Die wetgewing wat destyds
bestaan hety het die soek na minerale of edelgesteentes
vérbied en tereg, want die ontdekking van goud of ander
waardevolle minerale en die ontginning daarvan sou leil
tot die koms van die ongewenste vreemdeling wat hulle rus
sou verstoor en al dic euwels sou meebring waarvan hulle
weggetrek het en waarvan hulle wou ontsnap. Die houding
het verander toe die regering besef het dat hy 'n
inkomste moed kry om sy binnelandse en buitelandse beleid
uit te voer., Na die Sandrivierkonvensie het die
naturelle baie opstandig geword en dus is prospekteerders
aangemoedig, sodat die tesourie van die Republiek die
nodige koste van moontlike gevegte teen die naturelle

kon bestry. (1)
In die/

(1) Maud: City Government: The Johannesburg Experiment,
12,

In die sestigerjare is diamante in die suid-
westelike hoek van die Transvaal ontdek. Die ontdekking
het uitgeloop op moeilikhede tussen die regerings van die
twee Republieke en die Kaap, wat die koms van 'n nuwe
tydperk in die geskiedenis van Suid-Afrika aangedul het,
Die strewe na geld het begin toe die regering van die
Z,A.R. op sy eie bene sy man moes staan teen regerings
wat hom nie eintlik goedgesind was nie. Die Republiek
het die geld nodig gehad en Wet No. 1 van 1871 het ver-
klaar dat die mynregte van alle minerale en edelgesteentes
in die Republiek uitsluitlik aan die Regering behoort
het. (1) In 1872 is 'n beloning van £500 aangebied aan

diegene wat goud in die Republiek ontdek.(2)

Die ontdekking van diamante het gelei tot 'n
grootskeepse sametrekking van 'n bevolking wat van alle
oorde gekom het, Hulle het saamgekom met net een doely
naamlilk om gou ryk te word. Die ontdekking sou met die
loop van tyd die hele tockoms van die Republiek beinvloed,
Toe die kanse in Kimberley minder word om gou 'n fortuin
bymekaar te maak, en die groot maatskappy e Beers oor-
geneen en die bedryf behecer het, het bale van die delwers
hul pad na elders gewend om na delfstowwc te soek waarvan
hulle kennis gedra het, wat miskicen hul moeite sou loon
om te delf, Die mense was hoofsaaklik buitclanders
wat alreceds met goud in Amcrika of Australi& kennis
gemaak het, Hulle het tegniese kennis besit, wat die
plaaslike bevolking nie gehad het nie. Baie boerec het
hulle plase verlaat om na die diamantvelde te gaan om

ook deelagtig te wees in hierdie nuwe rykdom. Party
het/

.

(1) a. Gray: Payable Gold, 27.
b. Maud: City Government: The Johannesburg
Experiment, 13.

(2) a. Gray: Ibid., 27.
b. Wet No. 7 van 1874, Art. 20.

het transportryers geword, ander het gedelf, met gevolge
daaraan verbonde. Noudat hulle nie langer in Kimberley

op 'n winsgewende manier kon delf nie, is hulle deur
Artikel 20 van Wet No, 7 van 1874 aangespoor om na die
Transvaal te kom waar daar wel diamante ontdek is, Goud
is ook in klein hoeveelhede ontdek. (1) Die delf en |
prospekteer het 'n einde gebring aan die rustige lewe van
die boer op sy plaas, en het miskien bewys hoe reg die boer

was om oorspronklik die soek na delfstowwe te ontmoedig.(2)

(b) Goud op die Witwatersrand.

Aangemoedig deur die aanbieding van 'n beloning
vir dicgene wat goud ontdek, het delwers hul rapporte na
Pretoria gebring waar kennis van hul delfwerk aan die
Regering bekend gemaak is. Goud is wel in 1865 in klein
hoeveelhede op die Tati-goudvelde en in 1870 by Pietersburg
ontdek, wat gelei het tot die ontginning van goud in die
Lydenburgdistrik. Goud 1is ook op die Witwatersrand
ontdek en is in Januarie 1854 deur P,J. Marais, wat
toestemming van die Volksraad op Potchefstroom daartoe
gekry het, ten toon gestel.(3) Marais se rapport is in
Junie i855 ingedien, maar niks is van staatsweé gedoen om
nadere ondersoek in te stel nie. Hierna is geen pogings
aangewend om op die Witwatersrand vir goud te prospekteer
niey; omdat daar niemand was wat die bevoegdheld daartoe
besit het nie. Die ecerste pogings wat op die van Marais
gevolg het, het eers in 1855 plaasgevind. Intussen het
die moeilikhede, finansieel sowel as met die naturelle,
toegeneem, sodat President Burgers toegelaat het dat die

Engelse Regering die Republiek in 1877 annekseer. Die
onmiddellike/

(1) Gray: Payable Gold, 24 - 28,
(2) Preller: Argonauts of the Rand, 38,

(3) a. Ibid,
b. Gray: Ibid., 17.

onmiddellike bankrotskap van die Republiek is dus afgeweer
asook 'n groot oorlog teen Sekoekoenie. Die Engelse
administrasie het die boer nie tevrede gestel nie, sodat
na die slag van Majuba, hulle weer hul onafhanklikheid met
die Pretoriakonvensie verkry het, (1) Die tyd van voor-
spoed op die diamantvelde was verby, en toe goud met sukses
in Barberton gedelf kon word, het daar 'n toestroming van
mense na die goudveld plaasgevind. Vir die eerste keer
Ls 'n nuwe situasie in die Republiek geskep. Om so baie
mense in een landsdeel te sien woon, was onbekend.
Delwers en goudlustiges het aangekom, want hier was weer
'n geleentheid om ryk te word, Elke delwer =n myner het
minstens een claim gepen maar het nog 'n staanplek vir
sy tent of huls nodig gehad, 'n staanplek naby sy g¢laim
waar hy na sy arbeid kon rus. Die standplaasdorpie wat
in Barberton ontstaan het, was 'm ander manier van lewe as
wat die boer op sy wydgestrekte plaas geken het. Die
standplaasdorp sou later, toe Johannesburg w8reldberocemd

word, nage-aap word en die bou van Johannesburg belInvloed(2)

Intussen het prospekteerders by die Witwatersrand
gedelf en klein hoeveelhecde goud ontdek totdat daar groot
aantalle prospekteerdersnaby al die moontlike delfplekke
te vind was, sodat as die goudvelde deur dile Regering
geproklameer word, hulle van die cerste sou wees om hulle

¢laims te pen. Die Goudwet is in 1885 verander sodat
as guhleke delec

<
plase oopgestéﬁ kon word as_publiske-delwerye.(3) Die
ontdekking van gouddraende erts van die hoofrif op die

plaas/

T T e ————

(1) Maud: City Government: The Johannesburg
Experiment, 1.

(2) Rosenthal: The Romance of Johannesburg's Suburbs
(The Golden City), 234.

(3) Gray: History of the Discovery of the Witwatersrand
Goldfields, 10,

plaas Langlaagte in die wyk Kliprivier van die distrik
Heidelberg was die begin van die groot mynbedrygﬁwaarop
Johannesburg gebou sou word,(1l) Toe die nuus van die
ontdekking van die delwers‘soos die van Strubens en
Harrison wéreldkundig geword het, het daar 'n groter toe-
stroming plaasgeving, onge&wenaar in die geskiedenis van
die Republiek, 'n Ongekende goudkoors het die mense beet-
gekﬁ@fen goudsoekers van alle rasse en nasies, hier van
Suid-Afrika asook van Europa en elders, het aan die wed-
loop deelgeneen, Die eerste mense het gewag op die

proklamasie van die. goudvelde, en het op die twee hoof-

paale na die goudveld in 'n paar kampe byeengekom.

(c) Die Eerste Kampe,

Die eerste kamp wat die lig gesien het, was die
Natalkamp wat op die grootpad van Natal oor Heldelberg,
naby“n spruit op die plaas Klipriviersberg, geleé& was.
Eers het die kamp bekend gestaan as Meyerskamp, daar
J.P. Meyer, die veldkornet, die kamp sy hoofkwartier

gemaak het, Die kamp is in Julie 1886 gestig.(2)

'n Tweede kamp het ook in Julic 1886 tot stand
gekom op die plaas Turffontein, grensende aan die
Langlaagtegoudveld, onder die leiding van kol, I.P, Ferreira,
Die kamp was gele& op die hoofpaaie vanaf Vereeniging en
Potchefstroom en was dus die byeenkomplek van die mense
wat van die suide gekom het. Die delwers van Kimberley
het ook in die kamp byeengekom, Die kamp was ook naby
'n spruit gele& waarvan die Fordsburgduilk vandag nog 'n

teken is. (3) Die ligging van die kampe het afgehang van
die/

(1) a. Gray: Payable Gold, 81,
b. Preller: Argonauts of the Rand, 160 - 161,

(2) Gray: Ibid., 116.

(3) a. Gray: 1Ibid., 118,
b. Preller: Ibid., 161,

die nabyheid aan die goudveld en water, en volgens Gray was

die jaar 1886 een van die droogste jare vir 'n geruime

tyd. (1)

-

Twee kampe 1is gestig op die plase Langlaagte en
Turffontein, Die kamp Langlaagte het bekend gestaan as
die Afrikaner~ of Paarlkamp, In September 18856 was daar
omtrent 'n honderd nense in die kamp. (2) Die ander kamp
op die plaas Turffontein was gele& op dle deel wat vandag
as Booysens bekend staan. Gray, wat 'n noukeurige studie
van die vroegste geskiledenis van Johannesburg gemaak het,
meld dat die kamp bekend was as McHattie se kamp, maar

dat daar min inligting van die kamp te kry is.(3)

(d) Proklamasie van die Goudvelde.,

Die eerste bekendmaking van goud op die
Heidelbergse goudvelde is in De Volkstem van 28 Junie 1886,
wat in Pretoria uitgegee is, gevind, wat aangeduil het dat
daar ryk goudriwwe op die ho8veld tussen Kliprivier en die
Witwatersrand ontdelk 1is, Sonder twyfel sou die lesers van
die blad nog meer van die beweerde ontdekkings hoor. (&)

Die nuusberig is oorgeneem deur ander nuusblaaie in die
landy maar wat weens so min inligting maar konserwatief
wWasS. Berigte 1s versprei dat mense wat kennis dra van
die ontginning van goud die nuwe dele eers sou besoek
voordat hulle Barberton toe gaan. 'n Prokleamasie wvan Sy
Hoogedele, die Steaatspresident, is in die Staatscourant
van Woensdag 8 September 1386 gepubliseer, waarin vooraf
kennis gegee is van die voorgeneme proklamasie van sekere

plase/

(1) Gray:  Payable Gold, 116.
(2) Gray: Ibid., 122.
(3) Ibid.

(4) a. Gray: Ibid., 119,
b. De Volkstem,28 Junie 1886.

plase tot goudvelde, In die proklamasie het die Staats-
president met die advies en konsent van die Uitvoerende
Raad, in terme van Art. 5 van die gewysigde Wet No, 8, 1885
die gronde tot 'n publieke delwerye geproklameer., (1)
Daarvolgens sou die suldelike gedeelte van dle plaas
Doornfontein en die plaas Turffontein op Maandag, 27 Sep-
tember 1885 en die stuk goewermentsgrond bekend as
Rantjeslaagte en die plaas Langlaagte op Maandag, W Oktober
1886 geproklameer word, Die mynkommissaris, kapt.
C. von Brandis, vergesel van Jan Eloff, sy assistent, het
die proklamasies bekend gemaak en daarna delflisensies

uitgereik, (2)

Nadat die opgewondenheid wat met die ontdekking
gepaard gegaan het, verby was, het die delwers besef dat 'n
arm man nie met sukses op die goudveld kon 'delf nie,
Masjinerie was nodig om die klip te vergruis sodat die
goud uitgehaal kon word. Dus het sindikate ontstaan en
¢laims is geamalgameer sodat dile grond die flottasie van
'n kompanjie kon regverdig. Die samesmelting van belange
het ook die jump of steel van clgims verhoed, want'as daar
net op een van die groep ¢laims van die sindikaat gewerk
word, is aan die eise van die wet wat die Jjump van c¢laimg

onder sekere omstandighede toegelaat het, voldoen.(3)

Die koms van die kosmopolitaanse gemeenskap het

meegeb:ing dat van regeringswe& in allerhaas re&lings

getref moes word om die mensemassa te beheer,

(e) Johannesburg 4 Oktober 1884,

Nog voor die proklamasie het die Regering gedink

aan 'n geskikte plek om 'n dorp aan te 18, wat as handel-

sentrum/

(1) a. Staatscourant 8 September 1386,
b. Gray: Payable Gold, 108,

(2) Gray: Ibid., 103.
(3) Gray: Ibid., 109,

sentrum van die goudvelde sou dien. Belde die inwoners
van Ferreira en die van Natalkamp het aansoek om die
onderskeiding gedoen, (1) 'n Petisie van dle bewoners van
die Natalkamp het gevra dat hul kamp sowel as dle aangren-
sende regeringsgrond die aanléplek van die dorp moes wees,
Meyer het ook 'n brief tot dien effekte ingedien waarin hy
aangedul het dat die voorgestelde deel dic sentraalste en

die gesondste sou wees vir die hele goudveld, (2)

Intussen hcet Ferreiraskamp in 'n dorp ontwikkel
en die handelsentrum van die goudvelde geword met sy
kantiene, hotelle en menigte winkels,(3) Huisels gebou
en geboue opgerig, maar toe die nuus die kamp bereik dat
die Regering van plan was om 'n dorp op die regeringsgrond,
Rantjeslaagte, uit te 1&, het daar algemene teleurstelling
in die kamp geheers, () Hulle het besef dat hulle nou
weer standplase in Johannesburg moes verkry of andérs hulle
winkel- en hoteldeure moes sluit, Na die regeringsbesluit
om Rantjeslaagte die ligging van die nuwe dorp te maak,
is planne beraam vir die oprigting van 'n kantoor vir die
mynkommissaris vanwaar hy die goudvelde sou behecer, (%)
Johannesburg het eintlik tot stand gekom met dile proklama- -
sie van die regeringsgrond tot 'n publieke delwery op
L4 Oktober 18846, maar die keuse vir 'n dorp het nie in die
smaak van die delwers geval nie, want hulle het die deel

te oop en onbeskerm teen die wind gevind, (6)
Die/

(1) Gray: Payable Gold, 117 - 119.
(2) Gray: Ibid., 117.

(3) Gray: Ibid., 120 - 121, ‘'n Lys van die eerste
herbergiers en winkeliers is hier te vind.

(%) Ibid.
(5) Ibid., 129.

(6) a. Ibid.
b, Preller: Argonauts of the Randy 9,

Die punt van die driehoekige stuk grond wat
Rantjeslaagte gevorm het, is aangedui deur 'n baken wat
geled wasvaar Banketstraat (die verlenging van Endstraat)
en Bastlaan (die verlenging van Diagonalstraat) mekaar in
Hillbrow ontmoet, terwyl die basis van die driehoek deur
Commissionerstraat gevorm is, Die straat het die grens
van die oorspronklike plaas Turffontein gevorm, Die grond
is opgemeet en is op 8 Desember 1886 opgeveil, waar pryse
gewissel het van 'n halfkroon tot £280 per standplaas van

50! by 50'.(1)

3. Dile Groei van die Bevolking.

(a) Die Delwers.

Die “getal mense in Johannesburg het gegroei na
die proklamasie, Die wat nie direk aan die ontginning
verbonde was nie, het vir kompanjies en sindikate gewerk;
ander het handel gedryf, en al die moontlikhede wat daar
bestaan het waarvolgens geld gein kon word, het mense na
die goudveld aangelok. Die mynkampe het gou die stadium
berelk waar daar nie meer standplase te huur was nie, en
nuwe ,dorpies" moes in die lewe geroep word om huisvesting
aan die talle aankomelinge te verskaf, Die ligging van
die dorpies is belnvloed deur die eise van die nabyheid
aan die goudveld, die voorsiening van water en ook die
nabyhcid aan die hoofwerke, Hier kon die nuweling eers
sy tentjie opslaan en miskien later 'n meer permanente
vesting vir hom bou. Ons herinner ons?ﬁgrshallstown wat
so ontstaan het, en waarvan standplase in Desember 1886
te koop aangebied 1is, Ander dorples soos Fordsburg
foorspronklik bekend as Biccardsburg),(2) Jeppe's Town,

Casey's Town, Fawcus Town, Mewette'sville en andere, het

so/

(1) Grays Payable Gold, 136,

(2) Rosenthal: The Romance of Johannesburg Suburbs
(The Golden City), 235.

so die lig gesien. Hier in die nuwe dorpe is standplase
te koop of te huur aangebied. Met die ontstaan van
Johannesburg het die bewoners van Ferreirasdorp (soos hy
nou bekend gestaan het) en Marshallstown gevra om deel van
die dorp te word, Met die bekendmaking van die geamen=-
deerde Gesondheidsregulasics wat op 26 November 1887 deur
die Uitvoerende Raad aangeneem is, het die twee gebilede
00k onder die beheer van die Johannesburgse Gesondheids-

komitee gekom, (1)

Op 16 Januarie 1887 is standplase in Paarlshoop
(vandag deel van Langlaagte) verkoop deur die Paarlsindi-
kaat, (2) 'n Ander dorp, wat vandag onbekend is, wat ook
op die plaas gele& was, was Eureka, wat op 10 Februarie
opgeveil is,(3) Die Regering het 'n deel van die plaas
Braamfontein aangekoop, sodat hulle Johannesburg van 'n
bevredigende watervoorraad kon voorsien. 'n Deel van die
grond was waardevolle klel waarvan bakstene gemaak kon
word, met die gevolg dat die deel gou bekend gestaan het as
Brickflelds of Brickstands, waar die eerste mense gehuisves
is wat in die nuwe bedryf werk gekry het.(4) Verder is

op Preysens veihos &

4
(5) Standplase

*,

standplase in Mei 1887
op die suildelike deel van die plaas Doornfontein, grensende

aan die Natalkamp, 1s op 10 Augustus 1887 verkoop.(6)

(b) Die Aanvraag na 3kole.

Die skilelike koms en groei van so 'n groot

bevolking/

(1) Gray: Payable Gold, 171. (Hier is die wyke aangedul
vir die eers%e verkiesing van lede vir die
Gesondheidscomite, )

(2) Ibid., 223.
(3) Ibid., 224,
(&) Ibid.
(5) Ibid.
(6) Ibid,

bevolking het eise gestel. Net soos van regeringsweéd
re8lings getref moes word vir wet en orde, so het daar,
sodra die lewe meer gevestig op die goudvelde geraak het,
'n ganvraag na skole ontstaan waar die jeug wat hul vaders
gevolg het, nou onderrig kon word, Skole het eers ontstaan
deur direkte aanmoediging van die kant van die kerkgenoot-
skappe en 1is later deur individue gestig. 'n Probleem
wat nie opgelos kon word nie, 1s geskep: Hoe sou die
kinders van die gemengde gemeenskap wat grotendeels uit
Engelssprekendes bestaan hety onderrig word volgens die
onderwyswet? Sou hulle gewillig wees om deur middel van
die landstaal onderwys te ontvang of sou die gees van die
goudvelde, wat Engels van aard was, die onderrig oorweldig
en 'n behoefte skep vir onderrig deur middel van Engels?
Sou die kinders van die burgers nie ook onderrig deur
middel van die vreemde taal ontvang nie? Skole is gestig,
maar deur die laksheid is eers nie veel van staatsweé
gedoen om te sorg dat die skole aan die elise van die wet
voldoen nie. Die bevolking het steeds aangehou om te
groeij nuwe eise is aan sekondé@re onderrig en later aax

universiteitsonderrig gestel.

4, Die Ontwikkeling van Munisipale Beheer.,

(a) Die¢ Delwerskomitee,

Gesondheid het 'n vername rol in die mynkampe
gespeel waar daar eers die primitiefste re&lings getref is
vir die versorging van die gesondheid van die inwoners,
Die Delwerskomitee het 'n gesondheldsbeampte aangestel om
in Ferreiraskamp te sorg dat gesondheidsmaatre&ls getref
gsou word om sodoende epldemies en siekte te vernmy. Die
eerste verkiesing van 'n delwerskomitee het op 8 November
1886 plaasgevind, nadat 'n komitee op 24 September 1886
in Edgsons~hotel in Ferreiraskamp in die lewe geroep is
om re&ls en regulasies vir die Witwatersrandse Goudvelde

op/

op te stel,(1l) Baie was nie tevrede met die Delwers-
komitee nie, daar die komitee nie die hele ultgestrekte
goudveld se belange kon behartig nie, (2) In September
1887 is die Regering gemeder om 'n munisipaliteit vir

¢¢o~d¢(

Johannesburg, (3)

(b) Die Gesondheidskomitee,

Die hoof van die Departement van myne,
C.J., Joubert, is tydens sy besoek aan die goudvelde op
4 Augustus 1887 weer genader insake munisipale beheer.
Die Uitvoerende Komiteée het Art. 497 van die gewysigde
Regulasies vir Johannesburg rgoedgekeur, waarvolgens 'n
Gesondheidskomitee gestig sou word om die Delwerskomitee
te vervang. (%) Johannesburg 1s in vyf wyke verdeel en 'n
verkiesing is in Desember 1887 gere&l. Die Gesondheids-
komitee sou jurisdiksie h& oor 'n gebied van drie myl
radius van die poskantoor,.(5) Tn 1890 het die wyke tot
ses vermeerder, terwyl in 1892 die gebied, beheer deur die
Gesondheidskomitee, beskryf is as: Ferreirasdorp,
Fordsburg, Marshallstown, Jeppestown, Doornfontein,

Troyeville en die huise op Hospitaalheuwel, (6)

(¢) Die Johannesburgse Stadsrand.

Van tyd tot tyd is die Regering weer genader
om munlsipale beheer maar eers op 29 September 1897 is
aan al die petisies gehoor gegee toe Johannesburg 'n

stadsraad gekry het onder die beheer van 'n burgemeester.()
Op/

L T

(1) Gray: Payable Gold, 164,
(2) Ibid., 165 - 166,
(3) Ibid.

(%) a. Ibid., 171.
b. Staatscourant, 30 November 1887, Art. 497,
Gewijzigde Regulatie voor Johannesburg,

(5) Gray: Ibid,

(6) Ibid., 175. Die bewoners van Doornfontein-Noord het
hulle ele gesondheidskomitee gekies.,

(7) a. Ibid.
b. Maud: Cilty Government: The Johannesburg
Experiment, 44 - 45,

Op 5 November 1897 is een burger en een uitlander gekies
om op die stadsraad te dien vir elk van die ses wyke van

Johannesburg. (1)

5. Johannesburg as Dorp.

'(a) Voorspoed 1886 - 1889,

Hoe meer berigte in verband met die aktiwiteite op
die Witwatersrandse goudveld versprel is en die buitew8reld
bereik het, hoe vinniger het die mense na Johannesburg ge-
stroom met dieselfde verwagtinge as die eerste goudsoekers,
Die landelike bevolking het gou uitgevind dat hy 'n goeile
mark vir sy produkte in die mark van Johannesburg gevind
het. Transportryers het ook goeie geld, wat voorheen so
skaars was, verdien deur dle aanbring van masjinerie en
goedere van die naaste spoorwegpunte. Uitlanders, dit het
min saak gemaak wat hul bekwaamheid of aanleg was, het na
die goudvelde gestroom, Ander delfplekke in Kanada en
Australi& sowel as in die Republiek het net 'n paar maande
geduur, maar toe daar besef word dat hier meer as 'n
tydelike goudveld was, en daar geen sprake was van die kwyn
van die myndorpie nie, het winkeliers, slagters, handels-
liede, makelaars, spekulante en ook lede van die minder
gewenste deel van die wéreldbevolkings hiernatoe gekom om
te sien of die afgod Mammon nie iets vir hulle het nie,

Die Regering het geld'broodnodig gehad, maar Mammon wou ook
sy deel hé& en toe die Regering delf aangemoedig het, het hy.
min geweet watter gevolge die ontdekking van ryk riwwe sou

meebring.

Die ecerste aanduiding wat ons het van 'n getal
mense naby die toekomstige Johannesburg is te vind in die
godsdiensverslag vir die jaar 1885 van die Ned. Herv, of

Geref, Kerk op Heidelberg waarin ds. N.J. Warmelo te kenne
gegee/

(1) a. Gray: Payable Gold, 175.
b. Maud: City Government: The Johannesburg
Experiment, 43.

gegee het dat in die wyk Kliprivier, ses en 'n half uur
afstand van Heidelberg, nagmaal, hoewel geen aanneming nie,
gehou is. By die buitekerk was die opkoms seer bemoedi-
gend. (1) Vier dae voor die proklamasie van die eerste
plase tot goudvelde was die opgewondenheid intens, (2) Die
korrespondent van ,De Volkstem" het dit gewaag om te sé&
dat die ontdekking sonder weerga in die geskiedenis van
Suid-Afrika is. Besoekers kom vinnig van alle dele van
Suid-Afrika en as die nuus die buitewéreld bereik, sal daar
'n groter toestroming plaaévind.(B) Vier maande daarna
skryf 'n korrespondent van dieselfde blad dat besoekers
aanhou om daagliks aan te kom van alle dele van die land,
hoofsaaklik van die diamantvelde, vanwaar 'n groot deel van
dle delwersbevolking hul pad na Johannesburg in die afge-
lope ses maande gevind het,(4) In Junie 1887 het die koms
van die skare nog nie opgehou niey want ons is deur 'n
korrespondent uilt Potchefstroom vertel dat daar in
Potchefstroom gedurende die vorige week bulten die gewone
transportwacns nog negoe waens met families verbygekom het
op weg na Johannesburg. By idedere wa was minstens twee
families sodat daar ruim 'n vyftigtal met die waens ge-
emigrecr het, Die passasiesrswaens bring ook gerceld hul
aantal passasiers, waaruit dic bevolking van Johannesburg
met minstens sewentig siele die week vermeerder het, buiten
en behalwe die wat hul weg van znder oorde gevind

het,. (%)

Toe Johannesburg 'n jaar oud is, het die inwoners

fees gevier cen ons 1is mecgedeel dat Johannesburg alle

rede het om bly te wees op die eerste Jjaardag. In
Suid-Afrika/
(1) Godsdiensverslag voor het jaar 1885, Gemeente
Heidelberg.
(2) De Volkstem, 8 Oktober 1886,
(3) Ibid.
(4) Ibida,

(5) Ibid., 2 Junie 1887,

Suid-Afrika is daar stellig geen stad (twyfel bestaan of
daar in Australi& of Amerika een is) wat in een jaar van so
'n geringe begin tot so.'n groot omvang gegroel het as
Johannesburg nie. Presies 'n jaar gelede het 'n korres-
pondent van die blad sy eerste besoek aan Ferreiraskamp en
Rantjeslaagte gebring. Die mynkommissaris het pas aange=-
kom, Ferreiraskamp, in die aand gesien, was soos 'n klein
dorpie met 'n groot pad dwars oor en 'n plein aan die kant,
In die dorpie was ongeveer twintige-dertig huisies van seil-
doek, riet of yster, terwyl 'n menigte in aanbou was. Die
bevolking was van twee- tot driehonderd. So het die plek
mettertyd gegroei tot daar nou van vier~ tot sesduisend
inwoners is. Die dorp was voorsien van stewige en koshare
geboue, tente, talle kantore, winkels, vier koerante wat
elk twee keer per week verskyn, fraaie hotels, een skouburg.
Johannesburg het dus rede gehad om fees te vier.(1l) In
1888 is Johannesburg beskryf és 'n goed uitgelegde dorp
van meer as sesduisend inwoners, (2) Die Engelse van die
jaar sou eerder onder die Transvaalse outoriteite woon, ten
spyte van stygende belasting, as onder die herstelde
regering van die Engelse kroon.{(3) In dieselfde jaar in
die maand Junie het 'n onderwyser, wat kom help het met
eerw. J.,T., Darragh se skole, aangekom en het opgemerk dat
Johannesburg gelyk staan met Kimberley, met 'n bevolking
van agdulsend. Die hotelle was beter as die van Kimberley,

Private wonings was ook van 'n beter gehalte, (&)

In Februariz het kapt. Von Brandis die groel soos
volg/

(1) De Volkstem, 22 September 1887,

(2) Vulliamy: Outlanders, 147.

(3) Ibida,

(4) Occasional Paper No. XIV, May 1889 of the Diocese of
Pretoria, Transvaal, '"An account of his impressions

of Johannesburg and the Church's work there," deur
R. Herbert Godwin,

volg beskryf: ,De ontwikkeling van deze plaats is groot,

men kan veilig de bevolklng van de Witwatersrandsche goud-
velden, binnen een straal van drie mijlen rondom het middel-
punt van Johanneshurg gevestigd op een zielental van
tusschen de 30 en 90,000 rekenen, Het getal burgerlijke
zaken hier in het verloop van een jaar aangebracht is zeker
zoo groot als dat van alle andere districten der republiek
te samen.," (1) S0 het Johannesburg in sy eerste voorspoed
gegroei.

(b) Depressie 1889 ~ 1892,

Aan die einde van 1889 was die eerste florende
tydperk in die bestaan van Johannesburg verby. Die teen-
woordigheld van tegnicse moeilikhede in verband met die
ontginning van goud, water in die myne, die hardheid van die
klip en tekort aan nodige kapitaal, nadat besef 1s dat die
goudvelde nie 'nm arm man se veld was nie, het 'n stilstand
in die vooruitgang van die stad te weeg gebring. Verdere
vooruitgang kon nie aangepak word nie, voordat ontslae
geraak is van die spekulatiewe kompanjies en maatskappye
deur oneerlike spekulante gestig en hulle plek geneem is
deur 'n sekerder geldelike ondersteuning, sowel as die aan-
wending van nuwe metodes om die goud van die klip te skei,
Ook is daar besef dat die goud nie op die aardkors te vind
is nie, maar moontlik dieper,. Die spoorweé&, vroeér
aangespoor deur die ontdekkings, het nader geckruilp en die
transportryer se inkomste het mettertyd gekrimp, sodat hy
gevind het dat hy baie gou sonder werk sou wees, Baile
van die boere is van hul plase na die goudstad en het hul
boerdery verwaarloos, met die gevolg dat 'n depressie
Ingetree het,. Die depressie het die hele land belnvloed.(2)

(¢) Nuwe/

(1) Jhb, 112. Hoof van den Spec. Rechterlijke Commissaris=
aan den Staatspresident en Uitvoerende Raad, 62,
(Brieweboek Januarie 1889 - Maart 1892,)

(2) a, Maud: City Government: The Johannesburg
Experiment, 37.
b. Chilvers: Out of the Crucible, 65.

(¢) Nuwe Myntegniek en Verbeterde Geldtoestande.

Teen 1892 het sake %erbeter sodat groter divi-
dende weer betaal kon word, en die bedryf het tekens van 'n
herstel getoon, Die depressie het die nodige sulwering
aangebring en die belangstelling in goud het weer begin
groei, (1) Die burger wat sonder tuiste was as gevolg van
spekulasie en ander oorsake, het by die Regering om onder-
steuning aangeklop. Hy het vol hoop na die goudstad gekom,
maar hom nie opgewasse genoceg bevind teen die uitlander nie,
en was dus nie in staat om op sy voete te kom nie, 'n
Poging is deur die die Regering aangewend om hom te rehabi-
liteser deur aan hom, wat in gevaar was om onder te gaan, 'n
standplaas vry aan te bied in die nuut uitgelegde dorp
Vrededorp, grensende aan Brickstands. (2) Die standplaas

kon hy &f bewoon, 6f van die hand sit, om geld te kry.

Twee brocers Forrest cen 'n sekere MacArthur wat
vanaf ongeveer 1887 in Glasgow besig was met proefnemings
om goud uit verskillende ertsocorte te suiwer, het vroeg in
1890 die siaanproses vir piriethoudende erts uitgevind.
MacArthur het in Jchannesburg in April van die jaar aange-
kom, en nadat hy sy proefneming herhaal het, een wat drie
dae geduur het, en wat deur sommige deskundiges s00s
Sydney Jennings noukeurig dopgehou is, ingeval van 'n mis-
lukking, het hy bewys dat tot 98 persent uit die erts gewen
kon word, (3) Die depressie het verdwyn, want daar was nou
we;r hoop en verwagting. Die masjinerie moes net ingevoer
word om die proses toe te pas en die mynbedryf sou weer
floreer. Verder is vasgestel dat goud wat ult die dieptes

ultkom, ryker sou wees as die goud van die grondwerke en
in/

(1) a, Maud: City Government: The Johannesburg
Experiment, 37.
b. Chilvers: Qut of the Crucible, 65.
(2) Maud: Ibid., 37.

(3) Chilvers: Ibid,, 6% - 65,

in 1892 is diepmyne as prakties aanvaar,(l) Nou kon die

tweede wedloop na Johannesburg plaasvind.

Dile ,Standard and Diggers News" het die koms van
nuwelinge socos volg beskryf: ,Every steamer which arrives
is crowded with passengers, the large majority of whom make
no stay at the ports but immediately on landing book for
Johannesburg, the city whose fame has reached them in their
far off homes and induced them to relinguish their struggle
there for existence and try their luck where so many of
whom they heard have a cémparative life of ease and freedom
from care and some few indeed have found fortunes."(2) 'n
Sensus, in 1895 gere8l, het die mense in Johannesburg op

102,000 geskat waarvan amper die helfte blankes was.(3)

5. Die Uitlanderstrewe na Regte,

Die uitlander het probleme geskep, politieke sowel
as opvoedkundige, wat eindelik op 'n oorlog uitgeloop het,
want die menigte uitlanders het gestrewe na seggenskap in
die regering wat hulle belas het, Hulle het die grootste
deel van dile inkomste van die Republiek verskaf en het
gevoel dat hulle ook seggenskap wou h& in die bestee van
die geld, Die burgers van die republiek het beSef dat die
uitlanders met hul kennis van die w8reld en liberale uitkyk
'n botsing sou bring teen die ou konserwatiewe, landelike
Ikultuur en gevestigde tradisie. Alhoewel die Volksraad
stadigaan aan diec eise van die buitestander moes toegee,
is nog meer deur die uitlander gevra, met dic gevolg dat

onluste en oorlog noodgedwonge gevolg het, .
(a) Die/

(1) a. Chalmers and Hatch: The Goldmines of the Rand,291.
b, Coetzecs Die Opkoms van die Afrikaanse Kultuur-
pedagte aan die Rand, 77.

(2) Standard and Diggers News, 11 September 1895,

(3) Maud: City Government: The Johannesburg
Experiment, 39.

(a) Die yNational Union,"

Met dile koms van die Engelssprekende vreemdeling
was die Hollandssprekende burger gou in die minderheid in
Johannesburg en moontlik in die Republiek, met die gevolg.
dat botsings tussen die twee kulture moes ontstaan, Die
rus en orde sowel as die heerskappy van die burger was in
gevaar, (1) Die uitlanders(2) het in 1892 begin voel dat
hulle moes strewe om 'n seggenskap in die Regering van die
land te kry en het dus 'n National Union" in die jaar gestig
waarvan Chas., Leonard die werklike stigter was.(3) Die
wNaticnal Union" het nie as lede die gewone werkers gehad
nie, maar wel net dle bestuurders en hoofde van die myn-
maatskappye. (&) Onluste het in 1895 plaasgevind met

Jameson se poging om Johannesburg in te val,

(b) ,Council of Education," Witwatersrand,

Onderwys was een van die gebiede waarin die
uitlander vir die reg van sy taal geveg hety, en vir die
soort skole waaraan hy gewoond was, Om hulle self te
regverdig, het hullec 'n opvoedingsraad in die lewe geroep
wat apart gestaan het van die onderwysdepartement van die

Republiek,
(e) Qorlog.

Pogings 1s deur dic Regering aangewend om gehoor
te gee aan die eisc van die vreemdelinge. Staatskole met
Engels as medium 1s gestigyj aan Johannesburg is sy eile

skoolraad gegee sowel as munisipale status, maar oorlog
kon/

(1) Vulliamy: Outlanders, 154,

(2) Ibid., 16%, Vulliamy verklaar Uitlanders as
"Qutlanders may be taken to imply
(politically) a trading resident
of Johannesburg.

(3 Ibid.

(M) a, Ibid,
b. Van Oordt: Paul Kruger en de Opkomst der Z,A.R.,570.

kon nie vermy word nie. Die onluste van 1896 het weer 'n
depressie veroorsaak, want almal het op die gevolge gewag.
Die vreemdeling was meer in sy pasoppens, maar die bevol=-
king het nog groei getoon, hoofsaaklik deur die koms van

burgers wat deur die runderpes gerufneer is, (1)

Die oorlog het gekom en alle groei het stilgestaan
tot na die koms van die Britse magte in Mei 1900,
Johannesburg is deur 'n militére goewerneur regeer, wat
gesorg het dat enige skool of plek waar die burger byeen
kon kom, gesluit is, Toe besef 1is dat die oorlog langer
sou duur as wat gereken is, het die lewe in die stad weer sy

Sy gang gegaan,

7. HNa-Oorlogse Groel,

(a) Groter Johannesburg, 1902,

Voor die oorlog was Johannesburg omtrent vyf vier-
kante myl groot, wat nie die grond van die mynmaatskappye
ingesluit het nie. In November 1902 is die gebied wat
deur die Johannesburgse stadsraad beheer sou word, vergroot
tot ongeveer vyf-en~sewentig vierkante myl en wat
Johannesburg groter gemaak het, wat oppervlakte betref,
as enige ander stad ter w8reld, buiten Tokio,(2) In die

volgende jaar is nog drie myl ingesluit.(3)

(b) Die Mynbedryf.

Die mynbedryf was nou gevestig en van 'n lang
leeftyd verscker, Nuwe myne hct ontstaan en dit het
meegebring dat nuwe nywerhede ook die 1ig gesien het.
Die nywerhede het die bewoners, wat in die verskillende
ampte en werk in Johannesburg was, van hul benodiéhede

voorsien/

(i) Maud: City Government: The Johannesburg
Experiment, 38.

(2) a. Ibid., 55.
b. Proclamation No. 13 (Administrative)28 November 1902,

(3) Maud: Ibid., 55.

voorsien, Dle politieke moeilikhede van dic vorige ecu
was volgens die Engelsman opgelosy, daar Johannesburg nou
die sentrum van die Engelsc kultuur geword het en Transvaal

deur 'n Engelse regering geregeer 1is.

(¢) Onderwys.

Groter zanvraag het ontstaan vir onderwys wat
aan die eise van die stad sou voldoen. Ho&rskole,
kommersiéle en nywerheidskole is gebou, 'n Tegniese
Instituut, wat tegniese kennis sou verskaf aan die wat met
die ontginning van goud gewerk het, het die lig gesien.
Ho&r eise is gestel sodat die Instituut 'n metamorfose
ondergaan het totdat die stad in 1922 'n universiteit

verkry het.





